
				এই পাতাটির মুদ্রণ সংশোধন করা প্রয়োজন। 
সংসারে সকলেই সং, ভেবে দেখা মন,
ংসারে সং, ছাড়া নেই রে ;
কেহ বা সংসার ত্যেজে সং সেজেছে,
সংসারে কেউ সং সাজে রে । ভূমিষ্ঠ হলি যখন, তখনি সং
সাজিলি মন, ভেবে দেখা রে ; কাটালি শিশু-বেলা, করে খেলা,
মেখে ধূলা সব শরীরে। যৌবনে ঘোর সংসারী, চির বেড়ি
পায়ে পরি বেড়াস ঘুরে ; আবার তোর এ কি সাজা, পরের বোঝা বস রে সদা লয়ে শিরে।” বড়কৰ্ত্তা বলিলেন, “রমেশ, এ গান তুমি কোথায় শিখলে ? এ যে আমাদের দেশের গান । এ গানে যে এক সময় আমাদের অঞ্চল ভেসে গিয়েছিল। যে মহাপুরুষ এই সকল গান বেঁধেছিলেন, তাকে আমরা দেখেছি। এ গান কাশীতে পৰ্য্যন্ত এসেছে।”
রমেশ বলিল, “র্তারা যে দেবতা । তঁদের কথা কি এক গায়ে আটকে থাকে, বাতাসের সঙ্গে উড়ে আসে। এখন কাশীতে কত ভিকিরী ঐ সব গান গায় । আমিও অনেক গান জানি , আজি রাত হয়ে গেল দিদি লক্ষ্মী, শোও গে। রমেশের গান কত শুনবে —শেষে জালাতন হয়ে যেতে হবে।”
লক্ষ্মী বলিল, “সে ভাবনা তোমাকে ভাবতে হবে না।”

